
ACTA 2020/08  DA SESIÓN EXTRAORDINARIA DO  PLENO
DO CONCELLO DE OROSO DO  02/07/2020.

No salón da casa do Concello de Oroso cando son as 9:30 horas do día
indicado comparecen:

1 Manuel Mirás Franqueira (PSdeG-PSOE)
2 Vanesa Boo Martínez (PSdeG-PSOE).
3 Antonio Leira Piñeiro (PSdeG-PSOE)
4 Luis Rey Villaverde PSdeG-PSOE)
5 Javier Grela Mosquera (PSdeG-PSOE)
6 Beatriz Rodeiro Fernández (PSdeG-PSOE)
7 Alexander Doval Expósito (PP)
8 Lidia López Gándaras (PP)
9 Silvia Suárez García (PP).
10 José Carlos Mosquera Boo (PP)
11 José Manuel Mirás Pulleiro (OR)
12 María Teresa Cendal Iglesias (OR)
13 Isabel Fernández Gallego (BNG).

Actúa  como  secretario  do  Pleno,  o  Secretario  da  Corporación  D.
Federico Suárez Cancelo,  e  asiste  o  Interventor  da Corporación D.
Félix Carrasco del Pozo.

Constitúese  o  Pleno  da  Excma.  Corporación  en  sesión
EXTRAORDINARIA conforme á convocatoria e segundo a seguinte
ORDE DO DÍA

I PARTE RESOLUTORIA

1.-Aprobar definitivamente o orzamento municipal correspondente ao
exercicio 2020.

O  Sr.  Alcalde  declara  aberta  a  sesión  en  primeira  convocatoria
procedendo a continuación a tratar os diferentes asuntos incluídos na
orde do día:

1.-Aprobar  definitivamente  o  orzamento  municipal
correspondente ao exercicio 2020.

Logo de ver a proposta de acordo asinada polo Alcaldía que di:

“LOGO  DE  VER  as  seguintes  reclamacións  interpostas  contra  a
aprobación  provisional  do  orzamento  correspondente  o  exercicio
2020:

Número de Rexistro Data de Rexistro Interesado

202099900000445 27/05/2020 MANUEL SUAREZ BERMUDEZ

202099900000478 04/06/2020 YOLANDA GARCIA FACHAL

202099900000506 09/06/2020 RUBEN RUBIO FIDALGO

202099900000508 09/06/2020 GONZALO CARRILLO GUILLIN

202099900000517 11/06/2020 JOSE MANUEL CALVELO VIÑA

202099900000524 11/06/2020 FATIMA MARIA GARCIA DOVAL

202099900000528 11/06/2020 SANDRA SEOANE VIAÑO

202099900000530 11/06/2020 MONSERRAT LOPEZ SAMPAYO

202099900000531 11/06/2020 OSCAR PIÑEIRO IGLESIAS

202099900000533 12/06/2020 PATRICIA CREO CAAMAÑO

202099900000534 12/06/2020 ANDRES PIÑEIRO BARREIROS

202099900000541 14/06/2020 MARCOS CELA SANTOS

202099900000555 15/06/2020 ALICIA GONZALEZ FERNANDEZ

202099900000556 15/06/2020 ELIZABETH CRISTINA PONTON 
LARREA

202000000000767 10/06/2020 PAOLA ANDREA GONZALEZ 
BRAND

202000000000773 11/06/2020 MARGARITA MARTINEZ CASTRO

202000000000777 11/06/2020 ALVARO VARELA RIVERO

202000000000779 11/06/2020 DAVID VIEIRA PORTO

202000000000788 12/06/2020 MARIA ELENA GOMEZ 
MOSQUERA

202000000000790 12/06/2020 Mª DEL CARMEN TOBIO 
MARTINEZ

202000000000791 12/06/2020 CARLOS CONDE RUBIO

202000000000795 12/06/2020 MARIA ANGELES SANCHEZ 
GOMEZ

202000000000796 12/06/2020 OSCAR PIÑEIRO IGLESIAS

202000000000798 12/06/2020 VICENTE SUAREZ GONZALEZ

202000000000801 12/06/2020 MARIA DEL CARMEN BOTANA 
PEREIRA

202000000000805 15/06/2020 CRISTINA ARNOSO CORTIZAS

202000000000806 15/06/2020 JUAN LUIS BOTANA  MOSQUERA

202000000000807 15/06/2020 ABEL BOVEDA GAY

202000000000808 15/06/2020 MARIA AMELIA RENDO CARNEIRO

202000000000820 16/06/2020 JUAN ALBERTO FACHAL VILA

202000000000821 16/06/2020 PATRICIA  PAZ PARDO

202000000000845 17/06/2020 CARMEN BELEN GARRIDO 
MAGDALENA

202090000000915 18/06/2020 UNION SINDICAL OBRERA - 
FEDERACION DE ATENCION A LA 
CIUDADANIA

E DE VER o informe de intervención e a secretaría municipal de data
23 de xuño sobre as alegacións presentadas.

No uso das atribucións que me confire o artigo 21 da lei reguladora
das bases do réxime e 169 TR 2/2004 da lei reguladora das facendas
locais,

Proponse  ao  pleno  da  corporación,  previo  ditame  favorable  da
Comisión Especial de Contas, a adopción do seguinte acordo:

1º) A desestimación das reclamacións expostas polas razóns expostas
no informe da intervención municipal de data 23 de xuño de 2020.

2º)  A  aprobación  definitiva  do  orzamento  e  bases  de  execución
correspondente ao exercicio 2020.

3º)  A publicación  no  BOP do resume por  capítulos  do  estados  de
gastos e ingresos e a cadro de persoal.

4º)  A remisión  da  copia  do  expediente  á  Administración  Xeral  do
Estado e a comunidade autónoma.”

Ábrese unha quenda de intervencións:

O  Sr.  Alcalde  sinala  que  deste  orzamento  xa  se  deron  cumpridas
explicacións  das  alegacións  presentadas  na  comisión  informativa  e
polo tanto procede a dar a palabra ao resto dos voceiros:

D.  José  Manuel  Mirás  Pulleiro  (OR)  afirma  que  na  comisión
informativa dixemos que por responsabilidade non íamos a votar en
contra deste orzamento e que nos íamos a abster sen embargo imos a
cambiar o sentido do noso voto e imos a votar en contra, e considera
que é necesario explicar os motivos deste cambio. Vimos a liquidación
do  orzamento  do  2019  é   demoledor.  Por  outro  lado  recibín  un
requirimento  para  subsanar  o recurso  de reposición  que interpuxen
contra  a  convocatoria  e  celebración do pleno de aprobación inicial
deste orzamento e me dan ata o 2 de xullo cando me deberían dar dez
días,  o que me parece unha tomadura de pelo,  o orzamento ten os
informes en contra do Secretario e do Interventor da Corporación e

ademais non se presentaron e prazo. Sinala igualmente a existencia de
múltiples reparos de intervención como os correspondentes á piscina,
alumeado de nadal,  etc...Igualmente non se publicou a contratación
menor do Concello desde o derradeiro trimestre do 2019, e algunha
razón existirá para isto...procedéronse a devolver facturas.... Considera
igualmente  que  debería  modificarse  o  orzamento  para  axudar  ás
PEMES, e no pleno solicitado polo PP acordouse convocar a comisión
informativa  de  contas  para  tratar  este  tema  e  aínda  non  está
convocada.  Por  todos  estes  motivos  considera  que  queda
suficientemente argumentado o seu cambio de voto.

Toma a palabra D. Alexander Doval Expósito (PP) quen afirma que o
seu grupo vai a votar en contra do orzamento xa que consideraban que
se  trataba  dun orzamento  irreal  en  marzo  e  moito  mais  agora  coa
situación  da  COVID.  Trátase  dun  orzamento  que  ten  informes
desfavorables do Secretario e do Interventor da Corporación. Vólvese
a repetir certos gastos cos que o noso grupo non está dacordo e que xa
dixemos moitas veces como os gastos en publicidade.  Hai  230.000
euros previstos en ingresos procedentes da plusvalía, que o noso grupo
non  está  dacordo  con  manter  este  tributo  ou  ingresos  claramente
irreais como 45.000 euros en multas urbanísticas ou 18.000 euros en
multas de tráfico que non se van a alcanzar. Dixeron nas reunións da
comisión de seguimento da COVID para poder aprobar as axudas ás
PEMES era necesario aprobar o orzamento, agora xa o van a aprobar e
espera que estas axudas non se demoren mais, xa que considera que xa
chegan tarde.  En canto ás  alegacións presentadas  polos  veciños de
Porto  Avieira  sinala  que  están  plenamente  dacordo  co  contido  da
alegación  aínda que  entenden que  non procede  como alegación  ao
orzamento municipal. Das prazas de Arquitecto Técnico e Arquitecto
xa falaremos cando se traia a Relación de Postos de Traballo e polo
que respecta á alegación da USO consideramos que fraco favor se lle
estaría  a  facer  a  algún  traballador  do  concello.  Reitera  de  novo  a
necesidade de poñer en marcha xa a Comisión Informativa para apoiar
ás PEMES. 

Intervén o Sr. Alcalde quen afirma que non lle sorprende a actitude do
Sr. José Manuel Mirás Pulleiro, e que considérase tan demócrata como
el. Afirma que dálle igual se se abstén ou se vota en contra. En canto á
plusvalía  se  trata  dun tema xa falado en moitos  outros  plenos.  En
canto aos reparos de intervención se deben a tres temas taxados non se
trata de obxeccións a todo o orzamento.  En canto á devolución de
facturas o motivo da devolución das mesmas é que as presentaron mal
e por iso se tiveron que devolver. En canto ao tema da transparencia e
de publicar os contratos temos que dicir que ao mellor non somos os

mellores pero desde logo tampouco somos os peores. En canto ao uso
do contrato menor é un contrato que está recollido na lei e que se vai a
seguir utilizando por motivos de axilidade. O Sr. José Manuel Mirás
Pulleiro di que se ten que apoiar ás empresas do pobo pero logo critica
o uso do contrato menor que é a única forma de puider adxudicar a
estas empresas do pobo. Non lle sorprende as contradicións nas que
entra. 
Quere  en  todo  caso  agradecer  o  talante  dos  grupos  da  oposición
durante  a  pandemia  e  sinala  que  haberá  axudas  ás  PEMES  pero
estamos  pendentes  das  axudas  que  poida  dar  a  Deputación  para
complementalas.  Considera  que ante  a  situación o Concello actuou
con moita prontitude xa que é membro da FEMP e ningún concello
actuou tan rápido. Considera que en xeral nos concellos houbo unha
carreira entre todos os Alcaldes de a ver quen da mais asumindo en
moitos casos competencias impropias e despois quéixanse. 
O Sr. Doval falou das alegacións e logo repetiu o que dixo no pleno de
aprobación inicial, e reitera que as axudas se concederán en todo caso
cando se saiba o que vai a dar a Deputación provincial. 

Toma a palabra D. José Manuel Mirás Pulleiro (OR) quen afirma que
naceu en Oroso e é de Oroso e que critica o que está mal e di o que lle
parece que está ben. Todo o que non beneficia o nivel de calidade de
vida o critico.  En canto aos  contratos  menores  e  o  que dixo o Sr.
Alcalde, por exemplo o Concello de Carballo puntúa ás empresas que
son do Concello nos procedementos de contratación. Agradece que se
vaian a dar axudas pero xa é tarde. Uns orzamentos non se terían que
ter aprobado a porta pechada e se tería que ter feito a sesión por vídeo
conferencia, considera que o Sr. Alcalde ten que cambiar.

O Sr. Alcalde afirma que quen ten que cambiar é o Sr. José Manuel
Mirás Pulleiro, e que non se podían facer plenos telemáticos cando se
convocou e celebrou o pleno de aprobación inicial do orzamento, e ata
15 días mais tarde. Afirma que o Sr. Mirás Pulleiro dixo no seu día
que había luces e sombras no goberno pero so se centra no peor. Fixo
fotos a vertedoiros que claro está que non os  puxo alí  o  grupo de
goberno.  En  canto  ao  tema  das  empresas  do  pobo  os  pregos  de
contratación se teñen que facer como marca a lei e así se fan e así
están testados xa que foron moitas veces ao Consello de Contas.

D. Alexander Doval Expósito (PP) afirma que o seu grupo fala das
alegacións e tamén doutros aspectos do orzamento, como por exemplo
que existe unha desviación de un millón de euros. En canto ás axudas
ao comercio é certo que houbo concellos que se apresuraron moito,
pero sen caer no populismo existe un termo medio entre 3 meses e

unha semana. En canto á referencia a asumir competencias impropias
que  fixo  o  Sr.  Alcalde  é  certo  que  o  ideal  sería  que  viñeran
acompañadas con financiamento pero esta é a situación que hai e coa
que temos que lidiar. É igualmente certo que os Alcaldes de Vigo e de
Valladolid apoian que se permita aos Concellos utilizar o remanente
que teñen, pero non é menos certo tamén que saíron noticias de que o
Goberno quería  asumir  ese  remanente  dos  Concellos.  En canto  ao
contrato menor é certo que é o menos transparente pero non é menos
certo que é tamén o único que permite  darlle traballo á xente do pobo.
É certo que como en todo existen cousas positivas,  como existiron
cousas  positivas  en  todos  os  gobernos  que  houbo  ata  agora  no
Concello  foran  do  partido  que  foran,  pero  non é  menos  certo  que
somos a oposición e que non se nos pode criticar por facer oposición. 

O  Sr.  Alcalde  afirma  que  a  desviación  de  un  millón  de  euros  no
orzamento é unha opinión, pero nos sabíamos por exemplo cousas que
non  se  poden  plasmar  como  que  estaba  pendente  algunha  licenza
importante a nivel de ICIO. En canto ás axudas o que non se pode
facer  como dixo  o  Sr.  Doval  na  Comisión  Informativa  é  quitar  o
recibo do lixo xa que tal medida se tiña que ter aprobado antes de que
se iniciase o exercicio, o que si se mirou foi a posibilidade de devolver
dalgún xeito eses cartos. En canto ao déficit non é certo que se fale de
que o asuma o Goberno, xa que iso non o pode facer porque é dos
concellos, o que si  pode facer é o que fixo Mariano Rajoy que foi
impedir  aos  concellos  tocar  eses  cartos  para  así  xustificar  o
cumprimento do déficit público ante a Unión Europea. En canto ao
contrato menor o mellor sería un sistema dinámico como xa temos
noutras materias e que pretendemos estender. Agora temos as queixas
dos arquitectos por exemplo porque non están no sistema dinámico, é
polo tanto un tema complexo.

O Sr.  Alcalde  da  por  rematado o  debate  sometendo a  proposta  de
acordo a votación e o Pleno por:

Votos a favor: sete (6 do PSdeG-PSOE e 1 do BNG).
Votos en contra: seis (4 do PP e 2 de OR).
Abstencións: ningunha ( 0 votos)  adopta o seguinte acordo:

1º) A desestimación das reclamacións expostas polas razóns expostas
no informe da intervención municipal de data 23 de xuño de 2020.

2º)  A  aprobación  definitiva  do  orzamento  e  bases  de  execución
correspondente ao exercicio 2020.

3º)  A publicación  no  BOP do resume por  capítulos  do  estados  de
gastos e ingresos e a cadro de persoal.

4º)  A remisión  da  copia  do  expediente  á  Administración  Xeral  do
Estado e a comunidade autónoma.”

E non sendo outro o obxecto da presente sesión o Sr. Alcalde da por
rematada a mesma levantándose a sesión cando son as 10:10 minutos
do día sinalado ao comezo da presente acta que asina dixitalmente o
Secretario da Corporación para dar fe da mesma co visto e prace do
Sr. Alcalde – Presidente.

O Alcalde – Presidente. O Secretario.
Manuel Mirás Franqueira Federico Suárez Cancelo.

